
సత్వరంబునఁ బరుల కిచ్ఛావిఘాత

మాచరింపరు కృతబుద్ధు లయినవారు.

	వ.	
త్రిభువనానందమాకందవాటికావసంతంబైన యవ్వృత్తాంతంబు సరికడచె నచ్చోటనుండియ కదా మేము మరలివచ్చుచున్నవారము సానురాగు లగునాగులం బరిత్యజించి యనల్పు లగు వేల్పుల నధిక్షేపించి యసమాను లగురాజమానులం దృణీకరించి యన్నళినాక్షి నలుండనువాని వరించె నేమి సేయవచ్చు? నీశ్వరాజ్ఞ బలీయసి, నీవును మాతోడివాఁడవ కదా, మరలి రమ్మనవుడు రోషాంధుండై యక్కలిరాజు దివిజరాజుల కిట్లనియె.

	తే.	
పద్మజున కేమి? మీకేమి? పరుల కేమి

యంగనాపరిభోగలోలాత్మకులకు?

నైష్ఠిక బ్రహచారి యై నష్టిఁ బొంది

చేరుగడ లేక కలి చెడం జెడియెఁగాక.

	వ.	
ఏకపత్నీవ్రతస్థు లైనమీరేల దమయంతిం గామించి పోతిరి? ధర్మంబు పరుల కుపదేశింపవచ్చుంగాక తమకుం జేయవచ్చునే? పోదురు గా కేమి? మీయందు నొక్కరుం డక్కొమ్మ వరియింపఁగలిగెనే? నిషధరాజు భోజకన్యక వరియింప మీరు లజ్జవరియించితి రింతియకాక యేమి? మిమ్ముం గడకంటం జూచుచు నెమ్మొగం బోరపుచ్చుచు నటఁ గడచి యప్పణఁతి యెట్లు చనియె? మీ రెట్లు సహించితి? రిది యసంగతంబు, చిత్తంబులు చిలివిలివోవ నఱ్ఱెత్తి మీరు సూచుచుండ నమ్మత్తకాశిని మనుష్యు నెట్లువరియించె? మీయంతవార లపేక్షించియుండ నప్పదాక్షి నతిసాహసంబున నవ్వైరసేని యెట్లు

		 ఈ పేజీలో చివరి మార్పు 4 నవంబరు 2020న 08:00కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

